
RASIMU YA HOTUBA YA MGENI RASMI

KUFUNGA  WARSHA YA “POST OSAKA”  MKOA WA GEITA
ILIYOFANYIKA KATIKA UKUMBI WA MONARCH HOTEL  KUANZIA TAREHE 21 -  24 JUNI, 2016 

Wakurugenzi wa Mamlaka za Serikali za Mitaa kutoka Halmashauri Mkoani  Geita,
Wakuu wa Idara na Vitengo kutoka Sekretarieti ya Mkoa,
Wakuu wa Idara na Vitengo kutoka Mamlaka za Serikali za Mitaa,

Maafisa kutoka   OR-TAMISEMI
Maafisa wa TOA,
Wawakilishi wa JICA,

Wawezeshaji wa Warsha hii,  kutoka Chuo Kikuu cha Mzumbe na Chuo cha Serikali za Mitaa Hombolo.
Mabibi na Mabwana, 

     Asalaam Aleikum, 

Ndg. Washiriki wa Warsha hii,

Awali ya yote napenda kutoa shukrani zangu za dhati kwenu kwa heshima mliyonipa ya kuzungumza nanyi katika hatua ya kufunga  warsha ya kubadilishana uzoefu katika uendelezaji wa uboreshaji wa mfumo wa Serikali za Mitaa kupitia programu ya ziara za mafunzo ya Osaka Japani.  Nimejulishwa kuwa warsha hii imejumuisha wadau wakuu wa utekelezaji wa uboreshaji wa mfumo wa Serikali za Mitaa kutoka Halmashauri sita na Sekretarietii ya Mkoa wa Geita.

Ndugu Washiriki, 

Napenda kutumia nafasi hii  kutoa shukrani zangu za pekee kwa Serikali ya Japani kupitia Shirika lake la Maendeleo ya Kimataifa (JICA) kwa kutoa uwezeshaji endelevu katika uboreshaji wa mfumo wetu wa Serikali za Mitaa (LGRP). Ninaamini washiriki wote mtakubaliana nami kwamba bila ya ufadhili huu, mafunzo na warsha hii yasingeweza kufanikiwa kwa kiwango hiki kikubwa. Kwa niaba yangu binafsi na kwa niaba ya Serikali ya Tanzania, ninawashukuru sana.

Ndugu Washiriki,
Lengo kuu la ziara za mafunzo  Japan zikifuatiwa na mafunzo  baada ya Osaka ambayo kwa mwaka 2016 Mikoa mitano ya kanda ya ziwa iliyopeleka washiriki. Warsha hizi zimehusu kushirikisha elimu  ya uboreshaji wa mfumo wa Serikali za Mitaa wa Japani na kupata mambo mazuri yanayofaa kuigwa ili yafanyike katika mazingira ya Tanzania ili yaweze kutumika katika kuharakisha kuboresha mfumo wetu wa Serikali za Mitaa. Aidha, baada ya mafunzo haya kila Mamlaka iliyoshirki imeandaa mpango kazi wa utekelezaji katika eneo lake. 
Ndugu Washiriki,

Katika kipindi cha siku nne za warsha, tumejifunza mada kuhusu uzoefu wa ugatuaji wa madaraka katika mamlaka za Serikali za Mitaa nchini Japan,  Ugatuaji wa rasilimali watu katika Mamlaka za Serikali za Mitaa kwa kutumia uzoefu wa Japani, utekelezaji wa mipango kazi kwa mujibu wa programu ya Osaka, masuala ya utawala wa Fedha na ugatuaji wake kwa uzoefu wa Japani na Tanzania na mambo muhimu ya kuzingatia wakati wa kufanya mipango shirikishi kwa kutumia uzoefu wa Serikali ya Japani na Tanzania  na maeneo yetu.
Mada hizo ni muhimu sana kwa majukumu yenu kama wadau Wakuu wa Mfumo wa Serikali za Mitaa ikizingatiwa kuwa ninyi ni wasimamizi wa shughuli za maendeleo, utawala na utoaji wa huduma bora za kiuchumi na kijamii kwa wananchi. Kupitia mada hizi na maazimio yaliyopitishwa na warsha hii ni matumaini yangu kuwa matarajio yetu ya kuwa na mfumo wa Serikali za Mitaa endelevu yatafikiwa.

Ndugu Washiriki,
Mwisho wa warsha hii utakuwa ni mwanzo wa utekelezaji wa yale ambayo tumeyazimia kuyatekeleza pamoja baada ya kurudi katika vituo vyetu vya kazi. Ni imani yangu pia kwamba kila mmoja wenu kupitia warsha hii ameongeza maarifa mapya na hivyo kuwa na ari na nguvu mpya ya kufanya kazi kwa juhudi, maarifa, ubunifu na kuendelea kubadilishana uzoefu pale itapobidi. 
Ndugu Washiriki,
Ninatoa wito kwenu kujenga mahusiano mazuri katika sehemu zenu za kazi, Taasisi zinazowazunguka na wananchi wote kwa ujumla. Kumbukeni kuwa majukumu mnayotekeleza yanagusa maisha na maendeleo ya wananchi. Hivyo, wananchi wana matarajio makubwa kupata huduma zilizoboreshwa.

Ndugu washiriki,

Napenda tena niwashukuru Waandaji, Wawezeshaji na Nyinyi Washiriki wote  kwa kujituma na kuhiriki hadi mwisho wa Warsha hii. Nasema Hongereni sana. 

Mwisho, pamoja Na utaalam mlionao katika nyanja mbalimbali za maarifa,  ongezeni mliyojidunza kupitia warsha hii ili kuboresha utendaji kazi wa kila siku, katika kuunga mkono kauli mbiu ya "Hapa Kazi Tu"  
NAWASHUKURU KWA USIKIVU   NA NAPENDA KUTAMKA KUWA WARSHA HII NIMEIFUNGA RASMI
“AHSANTENI SANA KWA KUNISIKILIZA

